
PEDAGOGIKA TA’LIM 
YO‘NALISHI TALABALARIDA 

AMALIY TAYYORGARLIK 
TUSHUNCHASI VA UNING 

MAZMUN-MOHIYATI

Qaramanov Obid Xudayberdiyevich

Annotatsiya: Mazkur maqolada pedagogika ta’lim yo‘nalishi talabalarida amaliy tayyorgarlik tushunchasi, uning maz-
mun-mohiyati hamda amaliy tayyorgarlikning talabalarning nazariy bilimlarini real pedagogik faoliyat jarayonida qo‘llash, 
mustaqil ishlash, darsni rejalashtirish va tashkil etish, o‘quvchilar bilan samarali muloqot olib borish ko‘nikmalarini rivoj
lantirishga xizmat qilishi asoslab berilgan. Maqolada oliy ta’lim tizimida joriy etilgan “4+2” tartibida haftaning to‘rt kuni 
nazariy ta’limga, ikki kuni esa ta’lim muassasalari va ish beruvchi tashkilotlarda amaliy mashg‘ulotlar hamda pedagogik 
amaliyotga ajratilishi talabalarning kasbiy faoliyatga erta moslashuvini ta’minlashi ko‘rsatib beriladi. Shuningdek, 4+2 tar-
tibi asosida tashkil etilgan amaliy tayyorgarlik jarayoni orqali bo‘lajak o‘qituvchilarda kasbiy kompetensiyalar, mas’uliyat 
va ijodiy yondashuvni shakllantirish imkoniyatlari ochib beriladi. Tadqiqot natijalari pedagogika ta’lim yo‘nalishida amaliy 
tayyorgarlikni yanada takomillashtirish hamda ta’lim jarayonining samaradorligini oshirishga xizmat qiladi.

Kalit so‘zlar: pedagogik amaliyot, pedagogik ta’lim, ta’lim tizimi, zamonaviy ta’lim tizimi, pedagogik amaliyotni 4+2 tartibi, 
uzluksiz pedagogik amaliyot.
Abstract: This article examines the concept of practical training among students of pedagogical education, its content 
and essence, and substantiates that practical training contributes to the application of theoretical knowledge in real peda-
gogical practice, the development of skills in independent work, lesson planning and organization, and effective commu-
nication with students. The article highlights that within the higher education system implemented under the “4+2” model, 
where four days a week are devoted to theoretical instruction and two days to practical classes and pedagogical practice 
in educational institutions and employer organizations, students’ early adaptation to professional activity is ensured. 
Furthermore, the practical training process organized according to the 4+2 model provides opportunities for developing 
professional competencies, responsibility, and a creative approach among future teachers. The findings of the study can 
be used to further improve practical training in pedagogical education and enhance the effectiveness of the educational 
process.

Key words: pedagogical practice, pedagogical education, education system, modern education system, pedagogical 
practice under the “4+2” model, continuous pedagogical practice.
Аннотация: В данной статье рассматривается понятие практической подготовки студентов педагогического 
направления, её содержание и сущность. Обосновано, что практическая подготовка способствует применению 
теоретических знаний в реальной педагогической деятельности, развитию навыков самостоятельной работы, 
планирования и организации уроков, а также эффективного взаимодействия с учащимися. В статье отмечается, 
что в системе высшего образования, реализуемой по модели “4+2”, где четыре дня в неделю отводятся теорети-
ческому обучению, а два дня – практическим занятиям и педагогической практике в образовательных учрежде-
ниях и организациях-работодателях, обеспечивается ранняя адаптация студентов к профессиональной деятель-
ности. Кроме того, процесс практической подготовки, организованный по модели “4+2”, создаёт возможности для 
формирования профессиональных компетенций, ответственности и творческого подхода у будущих учителей. 
Результаты исследования могут быть использованы для дальнейшего совершенствования практической подго-
товки в педагогическом образовании и повышения эффективности образовательного процесса.

Ключевые слова: педагогическая практика, педагогическое образование, системаобразования, современная 
система образования, педагогическая практика по модели “4+2”, непрерывная педагогическая практика.

KIRISH
Bugungi kunda ta’lim tizimida amalga oshirilayotgan islohotlar pedagog kadrlarni tayyorlash sifatini 

oshirish, ularning kasbiy kompetensiyalarini zamon talablari asosida shakllantirishni taqozo etmoqda. Ayniqsa, 
pedagogika ta’lim yo‘nalishi talabalarining nazariy bilimlar bilan bir qatorda amaliy tayyorgarligini kuchaytirish 
dolzarb masalalardan biri hisoblanadi. Chunki bo‘lajak o‘qituvchining kasbiy faoliyatga tayyorligi, avvalo, uning 

real ta’lim jarayonida mustaqil va samarali faoliyat olib borish qobiliyati bilan belgilanadi. Pedagogik faoliyat 
o‘ziga xos murakkab jarayon bo‘lib, u nafaqat fan bo‘yicha chuqur bilimlarni, balki darsni rejalashtirish va tashkil 
etish, o‘quvchilar bilan muloqot qilish, tarbiyaviy jarayonni boshqarish hamda pedagogik vaziyatlarga to‘g‘ri 
yondashishni talab etadi. Shu bois pedagogika yo‘nalishida tahsil olayotgan talabalarda ushbu ko‘nikma va 
malakalarni shakllantirishda amaliy tayyorgarlik muhim o‘rin tutadi. Amaliy tayyorgarlik orqali talabalar nazariy 
bilimlarini real pedagogik faoliyat bilan uyg‘unlashtirish imkoniyatiga ega bo‘ladilar.

Shu nuqtayi nazardan, pedagogika ta’lim yo‘nalishi talabalarida amaliy tayyorgarlik tushunchasi, uning 
mazmun-mohiyati hamda kasbiy pedagogik kompetensiyalarni shakllantirishdagi ahamiyatini ilmiy jihatdan 
tahlil qilish muhim ahamiyat kasb etadi. Mazkur maqolada ushbu masalalar atroflicha yoritilib, amaliy tayyor-
garlikni tashkil etishning samarali yo‘llari asoslab beriladi. Pedagogik amaliyot bo‘lajak o‘qituvchilarni tayyor-
lashda o‘quv-pedagogik jarayonning asosiy qismi hisoblanadi. Pedagogik amaliyot namunaviy va ishchi o‘quv 
rejalarga muvofiq ravishda amalga oshiriladi. Uning mazmuni amaliyot turiga qarab kafedrada ishlab chiqilgan 
dasturlarga mos belgilanadi. Pedagogik amaliyot o‘quv mashg‘ulotlaridan ajralgan holda tashkil etiladi.

MAVZUGA OID ADABIYOTLAR SHARHI
Pedagogik amaliyotni tashkil etish XX asrning 30-40-yillaridan boshlab alohida ta’limni tashkil etish 

shakli sifatida qo‘llanila boshlangan. Dastlab u ekskursiya-tadqiqotchilik, metodik-pedagogik amaliyot hamda 
stajyor-pedagoglik ko‘rinishlarida yo‘lga qo‘yilgan bo‘lsa, keyinchalik ijtimoiy-pedagogik amaliyot, yozgi peda-
gogik amaliyot va o‘quv-tarbiyaviy amaliyot shaklida keng qo‘llanib kelgan. Hozirgi vaqtda pedagogika oliy 
ta’lim muassasalarida o‘quv va pedagogik amaliyot tizimi izchil ravishda yo‘lga qo‘yilmoqda. Pedagog kadrlar 
tayyorlash masalasi bilan bog‘liq holda amalga oshirilgan qator tadqiqot ishlarida pedagogik amaliyotni tashkil 
etish masalasiga ham alohida e’tibor qaratilgan.

Jumladan, respublikamiz olimlaridan N.N. Azizxo‘jayeva, M. Quronov, X. Ibragimov, Sh. Majitova, 
F.R. Yuzlikaev, N. Muslimov, U.Sh. Begimqulov, B.X. Raximov, E.R. Yuzlikaeva, B.M. Turdibaeva, D.X. Nasrid-
dinova, G.A. Maxmutova, R. Yarmatov kabi olimlarning ilmiy-tadqiqot ishlarida pedagogik amaliyotning bo‘lajak 
o‘qituvchilarni tayyorlashdagi imkoniyatlari yoritib berilgan. Xususan:

•	 N.N. Azizxo‘jayeva oliy pedagogik ta’limda pedagogik amaliyotni tatbiq etishning tarixiy asoslarini;

•	 M. Quronov milliy tarbiya imkoniyatlaridan pedagogik amaliyot jarayonida foydalanish yo‘llarini;

•	 X. Ibragimov va Sh. Majitova pedagogik amaliyotning bo‘lajak o‘qituvchilarning pedagogik mahoratini 
shakllantirishdagi o‘rnini;

•	 F.R. Yuzlikaev bo‘lajak o‘qituvchilarning didaktik tayyorgarligini intensivlashtirishda pedagogik amaliyot-
ning muhim vosita ekanligini;

•	 N. Muslimov kasb ta’limi yo‘nalishi talabalari kasbiy shakllanishida pedagogik amaliyotning ahamiyatini;

•	 U.Sh. Begimqulov oliy pedagogik ta’lim jarayonini axborotlashtirish sharoitida pedagogik amaliyotni tashkil 
etishda axborot texnologiyalaridan foydalanish yo‘llarini;

•	 B.X. Raximov va N.M. Egamberdiyeva talabalarni kasbiy-madaniy rivojlantirish hamda shaxsiy va kasbiy 
ijtimoiylashuv jarayonlarida pedagogik amaliyotning afzalliklarini;

•	 E.R. Yuzlikaeva esa talabalarni diagnostik faoliyatga tayyorlashda pedagogik amaliyotning asosiy bosqich 
ekanligini o‘z izlanishlarida asoslab bergan.

Xorijiy pedagog olimlardan V.A. Slastenin, I.P. Podlasiy, Ye.I. Rogov, A.G. Morozlarning tadqiqotlarida ham 
pedagogik amaliyotni tashkil etishning ayrim masalalari yoritilgan.1

TADQIQOT METODOLOGIYASI
Mamlakatimizda ta’lim-tarbiya tizimini yangi bosqichga ko‘tarish, pedagog kadrlar tayyorlash sifatini ilg‘or 

xalqaro standartlar asosida takomillashtirish va oliy pedagogik ta’lim bilan qamrov darajasini oshirish borasida 
izchil chora-tadbirlar amalga oshirib kelinmoqda. Shu bilan birga, ijtimoiy soha va iqtisodiyot tarmoqlari uchun 
yuqori malakali kadrlar yetkazib berish bo‘yicha o‘tkazilgan tahlil natijalari, avvalo, ta’lim sohasi uchun kadrlar 
tayyorlash sifatiga e’tiborni kuchaytirish, sohada ilg‘or xorijiy tajribani keng joriy etish hamda pedagogik ta’lim 
infratuzilmasini yaxshilash zarurligini ko‘rsatmoqda. Pedagogik ta’lim sohasini yanada takomillashtirish, 
zamonaviy bilim va pedagogik texnologiyalarni qo‘llash ko‘nikmalariga ega, mamlakatimizning ijtimoiy-iqtisodiy 
rivojlanishiga munosib hissa qo‘sha oladigan yuqori malakali mutaxassislar tayyorlash maqsadida professional 

1	 Rashidov X., Xabib X. va boshqalar. Kasbiy pedagogika. O‘quv-uslubiy qo‘llanma. – T., 2007. – В. 15. 

pedagog kadrlar yetkazib berish, sohaga ilg‘or ta’lim texnologiyalarini joriy etish, shuningdek, O‘zbekiston 
Respublikasi Prezidentining 2020-yil 24-yanvardagi Oliy Majlisga Murojaatnomasida belgilangan vazifalarni 
amalga oshirish yuzasidan qator chora-tadbirlar joriy etildi.

Uzoq o‘tmishda ham ta’lim tizimining asosiy vazifasi o‘z faoliyatini professional tarzda amalga oshirishga 
qodir bo‘lgan intellektual salohiyatli, yuqori malakali kadrlarni yetishtirish hamda yetuk mutaxassislarni jami-
yatga tarbiyalab berishdan iborat bo‘lgan. Pedagogika ta’lim sohasi talabalari uchun malakaviy pedagogik 
amaliyotni tashkil etish tartibi to‘g‘risidagi Nizom “Oliy ta’lim muassasalarida ta’lim sifatini oshirish va ularning 
mamlakatda amalga oshirilayotgan keng qamrovli islohotlarda faol ishtirokini ta’minlash bo‘yicha qo‘shimcha 
chora-tadbirlar to‘g‘risida”gi 2018-yil 5-iyundagi PQ-3775-son qaroriga muvofiq oliy ta’lim muassasalarining 
bakalavriat ta’lim yo‘nalishlari bo‘yicha sinov-tajriba asosida malakaviy pedagogik amaliyotni o‘tash tartibini 
belgilaydi. O‘zbekiston Respublikasi Prezidentining 2022-yil 21-iyundagi PQ-289-son qarori bilan pedagog 
kadrlar tayyorlovchi oliy ta’lim muassasalarini tizimli rivojlantirish va ularda boshqaruv faoliyatini takomillasht-
irish, ilg‘or xorijiy tajribalarni joriy etgan holda zamonaviy ta’lim dasturlarini ishlab chiqish, yuqori malakali 
professional kadrlar tayyorlashni yangi bosqichga ko‘tarish, shuningdek, pedagogika sohasida ta’lim, ilm-fan 
va amaliyot uyg‘unligini ta’minlash maqsadida qator muhim tashkiliy qarorlar qabul qilindi. Xususan, Urganch 
davlat universiteti, Namangan davlat universiteti, Guliston davlat universiteti, Samarqand davlat universiteti 
huzuridagi O‘zbekiston–Finlyandiya pedagogika instituti, Andijon davlat universiteti, Buxoro davlat universiteti, 
Termiz davlat universiteti, Qarshi davlat universiteti, Chirchiq davlat pedagogika instituti va Jizzax davlat peda-
gogika instituti negizida tegishli pedagogika institutlari hamda pedagogika universitetlari tashkil etildi. Bo‘lajak 
pedagog kadrlarni tayyorlash tizimida uzluksiz malakaviy pedagogik amaliyot muhim o‘rin tutadi. Talabalarning 
kasbiy-pedagogik tayyorgarligining muvaffaqiyati ma’lum darajada mazkur amaliyotning mazmuni va uni tashkil 
etish sifatiga bevosita bog‘liqdir.

TAHLIL VA NATIJALAR
2022–2023-o‘quv yilidan boshlab pedagog kadrlar tayyorlovchi OTMlarning kunduzgi ta’lim shaklida 

tahsil olayotgan 2–4-bosqich talabalari uchun haftalik o‘quv mashg‘ulotlari “4+2” tartibida tashkil etilib, darslar 
haftaning 4 kuni OTMda, 2 kuni esa maktabgacha va umumiy o‘rta ta’lim muassasalarida amaliyot o‘tash 
shaklida olib borilishi ta’minlandi. Har yili pedagog kadrlar tayyorlovchi OTMlarning ixtisoslik kafedralari kamida 
5 foiz professor-o‘qituvchilarini ushbu muassasalarning budjetdan tashqari jamg‘armalari hisobidan xorijiy 
davlatlarga tanlov asosida malaka oshirish va stajirovkaga yuborish choralari ko‘rilmoqda. 2023–2024-o‘quv 
yili qabulidan boshlab pedagogik kadrlar tayyorlovchi OTMlarda qarorga ilovada ko‘rsatilgan ta’lim yo‘nalishlari 
bo‘yicha sirtqi ta’lim shakliga qabul amalga oshirilmaydi. Pedagogika sohasidagi ta’lim yo‘nalishlariga sirtqi ta’lim 
shakli bo‘yicha o‘qishga faqat ta’lim tizimida pedagogik faoliyatga oid kamida besh yillik ish stajiga ega bo‘lgan 
shaxslar qabul qilinadi. Hozirgi zamon o‘qituvchisiga bugungi kunda yangi talablar qo‘yilmoqda. Zamonaviy 
pedagog o‘zini doimiy nazorat qila olishi va baholash malakasini egallashi, yangi pedagogik g‘oyalarni ishlab 
chiqa olishi, o‘z faoliyatini muntazam takomillashtirib borishi, kasbiy sifatlarini rivojlantirishi, zamonaviy axborot 
texnologiyalarini dars jarayonida samarali qo‘llay olishi, shuningdek, o‘z imkoniyatlarini obyektiv baholay olishi 
zarur. Kompetentli o‘quvchini tayyorlashda pedagogika oliy ta’lim muassasalarini bitirayotgan bo‘lajak peda-
goglarning o‘zlari ham kompetent pedagog sifatida shakllanishlari muhim shart hisoblanadi.

Uzluksiz pedagogik amaliyot talabalarni tarbiyalashning samarali shakli sifatida maktab o‘quvchilari bilan 
o‘quv va sinfdan tashqari ishlarni olib borishda kasbiy va pedagogik ko‘nikmalarni shakllantirishni ta’minlashga 
qaratilgan. Shu munosabat bilan amaliyotning umumiy vazifalari universitetdagi nazariy fanlar bilan maktab 
amaliyoti o‘rtasidagi aloqadorlikni ta’minlash, o‘quvchilarning o‘qish jarayonida olgan bilimlarini kengaytirish, 
mustahkamlash va tekshirish, o‘qituvchining malaka tavsiflari talablaridan kelib chiqqan holda fan o‘qituvchisi 
va sinf rahbari sifatida pedagogik faoliyatni olib borishda asosiy kasbiy-pedagogik ko‘nikmalarni shakllanti-
rish, maktab o‘quvchilarini ta’lim va tarbiyalashning dolzarb masalalarini o‘rganishga talabalarning qiziqishini 
rivojlantirish hamda OTM bitiruvchilarini o‘qituvchilik vazifalarini ijodiy amalga oshirishga tayyorlashdan iborat. 
Uzluksiz malakaviy pedagogik amaliyotni “4+2” tartibida tashkil etish ham talabalarni tarbiyalashning samarali 
shakli bo‘lib, maktab o‘quvchilari bilan o‘quv va sinfdan tashqari ishlarni olib borishda kasbiy va pedagogik 
ko‘nikmalarni shakllantirishni ta’minlashga xizmat qiladi. Shu munosabat bilan malakaviy pedagogik amaliyot-
ning umumiy vazifalari oliy ta’limdagi nazariy fanlarni maktab amaliyoti bilan uzviy bog‘lash, talabalarning bilim 
olish jarayonida egallagan bilimlarini mustahkamlash, kengaytirish, nazorat qilish va tekshirish, o‘qituvchining 
malaka tavsiflari talablaridan kelib chiqqan holda fan o‘qituvchisi va sinf rahbari sifatida pedagogik ishlarni olib 
borishda asosiy kasbiy-pedagogik ko‘nikmalarni shakllantirish, maktab o‘quvchilarini ta’lim va tarbiyalashning 
dolzarb masalalarini o‘rganishga talabalarning qiziqishini rivojlantirish hamda OTM bitiruvchilarini pedagogik 
vazifalarni ijodiy amalga oshirishga tayyorlashdan iborat.2

2	 https://doi.org/10.47689/STARS.university-pp173-182 

XULOSA
Pedagogika ta’lim yo‘nalishi talabalarida amaliy tayyorgarlik bo‘lajak o‘qituvchilarning kasbiy shakllani

shida muhim omil hisoblanadi. Amaliy tayyorgarlik orqali talabalar nazariy bilimlarini real pedagogik faoliyat 
bilan uyg‘unlashtiradi, mustaqil ishlash, darsni rejalashtirish va tashkil etish, o‘quvchilar bilan samarali muloqot 
olib borish kabi muhim kasbiy ko‘nikma va malakalarni egallaydi. Oliy ta’lim tizimida joriy etilgan 4+2 tarti-
bidagi malakaviy pedagogik amaliyot talabalarning kasbiy faoliyatga erta moslashuvini ta’minlashga xizmat 
qilmoqda. 4+2 tartibida tashkil etilgan pedagogik amaliyot jarayoni bo‘lajak o‘qituvchilarda mas’uliyat, reflektiv 
tafakkur hamda ijodiy yondashuvni shakllantirish imkonini yaratadi. Tadqiqot natijalari pedagogika ta’lim yo‘na
lishida amaliy tayyorgarlikni yanada takomillashtirish, ta’lim jarayonini amaliyot bilan uzviy bog‘lash va bo‘lajak 
pedagog kadrlar tayyorlash sifatini oshirishda muhim ahamiyatga ega.

Foydalanilgan adabiyotlar ro‘yxati:
1.	 O‘zbekiston Respublikasi Prezidentining 2020-yil 27-fevraldagi “Pedagogik taʼlim sohasini yanada rivojlantirish cho-

ra-tadbirlari toʻgʻrisida”gi PQ-4623-son qarori. https://lex.uz/docs/-4749364 
2.	 Oliy va o‘rta maxsus ta’lim, Xalq ta’limi va Maktabgacha ta’lim vazirliklarining 2019-yil 5-martdagi 10-q/q-13-4-son 

qaroriga ilova. Pedagogika ta’lim sohasi talabalarining malakaviy pedagogik amaliyotini tashkil etish tartibi to‘g‘risida 
muvaqqat nizom.

3.	 O‘zbekiston Respublikasi Prezidentining 2022-yil 21-iyundagi “Pedagogik taʼlim sifatini oshirish va pedagog kadrlar 
tayyorlovchi oliy taʼlim muassasalari faoliyatini yanada rivojlantirish chora-tadbirlari toʻgʻrisida”gi PQ-289-son qarori. 
https://lex.uz/uz/docs/-6079561 

4.	 https://doi.org/10.47689/STARS.university-pp173-182
5.	 Rashidov X., Xabib X. va boshqalar. Kasbiy pedagogika. O‘quv-uslubiy qo‘llanma. – T., 2007. – B. 15.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

